
ᑐᑦᑎᐊᕐᓗᓂ ᓇᖏᖅᓯᓂᖅ 

ᓯᓚᑐᓂᕐᒥᖔᖅᑐᑦ ᐱᓕᕆᔪᓐᓇᕐᓂᕐᒧᑦ ᑲᒪᔾᔪᓰᑦ 
ᑐᑦᑎᐊᕐᓗᓂ ᓇᖏᖅᓯᔪᓐᓇᕐᓂᖅ ᐊᔪᕐᓇᖏᑦᑐᑯᓘᔪᓐᓇᖅᑐᖅ ᐃᓄᖕᒧᑦ ᐃᑲᔫᑎᒋᔭᐅᓗᓂ ᓴᐃᓕᔪᓐᓇᕐᓂᐊᕐᒪᑦ, ᐊᒃᑐᐊᓂᖃᑲᐅᑎᒋᓗᓂ ᒫᓐᓇᒧᑦ, 

ᐊᒻᒪ ᓯᓚᑖᓂ ᖃᓄᐃᑉᐸᓪᓕᐊᓂᐅᔪᓂᒃ ᑐᑭᓯᐅᒪᓗᓂ. ᐋᓐᓂᖅᓯᒪᔪᒧᓪᓕ ᕿᒃᓵᒃᓯᒪᔪᒧᓪᓘᓃᑦ, ᑐᑦᑎᐊᕐᓂᖅ ᐊᑑᑎᖃᕈᓐᓇᖅᑐᖅ “ᐃᖅᑲᐃᒍᓂ” 

ᑭᓱᒥᒃ ᐅᕝᕙᓘᓃᑦ ᐅᖁᒪᐃᒃᓴᓗᐊᓕᖅᐸᑦ, ᐊᒻᒪᑕᐅᖅ ᕿᓄᐃᓵᕐᓂᕐᒧᑦ ᓇᖕᒥᓂᖅ ᑲᒪᒋᑦᑎᐊᕐᓂᕐᒨᖓᔪᓐᓇᕐᒥᔪᖅ. ᐱᔨᑦᑎᕐᓂᒃᑯᑦ ᐃᑲᔪᖅᑎᓄᓪᓕ, 

ᑐᑦᑎᐊᕈᓐᓇᖅᓯᓂᕐᒥᒃ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐱᒻᒪᕆᐊᓘᓕᕈᓐᓇᕐᒥᔪᖅ ᓯᓚᑐᓂᕐᒥᖔᖅᑐᒥᒃ ᐃᔪᖅᑎᐅᔪᓐᓇᖅᓯᓗᓂ. ᐱᔨᑦᑎᕐᓂᒃᑯᑦ 

ᐃᑲᔪᖅᑏᑦ ᑐᑦᑎᐊᕐᓂᕐᒥᒃ ᐃᓄᖕᒥᒃ ᐃᑲᔪᕈᓐᓇᕐᒥᔪᑦ ᑖᓐᓇ ᐃᓄᒃ “ᒫᓐᓇ ᒫᓐᓇ” ᐊᒃᓱᕈᕐᓇᖅᑐᒥᒃ ᓵᑦᑎᔭᕆᐊᖃᓕᕐᓂᖅᐸᑦ. 

ᐃᑲᔫᑎᒋᔭᐅᔪᓐᓇᕐᒥᔪᑦᑕᐅᖅ ᐃᓄᖕᒧᑦ ᑲᑉᐱᐊᓱᓗᐊᒧᑦ ᖃᓄᐃᓕᐅᕈᓐᓇᐃᓪᓕᔪᒥᒃ, ᐅᓗᕆᐊᓱᓕᖅᑐᒥᒃ, ᐅᖁᒪᐃᒃᓴᓕᖅᑐᒥᒃ, ᓂᙵᐅᒪᓕᖅᑐᒥᒃ, 

ᐃᓱᒫᓗᒃᑐᒥᒃ ᐅᕝᕙᓘᓃᑦ ᐃᒻᒥᓂᒃ ᖁᔭᓈᓕᖅᑐᓂᒃ ᑎᒥᒥᑎᒃ ᐱᖃᓯᐅᑎᓪᓗᒍ, ᐊᒻᒪ ᐃᓅᑉ ᓯᓚᑖᓃᑦᑐᑦ ᖃᓄᐃᒃᑲᓗᐊᖅᐸᑦ.  

ᑐᑦᑎᐊᕐᓂᕐᒧᓪᓕ ᐃᓕᖅᑯᓯᖅᑖᖑᔪᓐᓇᕐᑐᑦ ᐃᓚᒋᔭᐅᓲᖑᕗᑦ ᐃᑲᔪᖅᑕᐅᔭᖅᑐᕐᓂᕐᒧᑦ ᐃᓯᖅᑐᓂᒃ, ᑲᑎᖃᑎᒋᔭᐅᕐᖓᖅᑐᒥ, ᐱᒋᐊᓕᓵᖅᑎᓪᓗᒍ 

ᒪᒥᓴᖃᑎᒋᓂᐊᖅᑕᖏᓐᓂᒃ ᑲᑎᒪᖃᑎᖃᓕᖅᑎᓪᓗᒍ ᒪᒥᓴᓯᒋᐊᕐᓂᕐᒧᑦ. ᐊᑦᑕᕐᓇᖅᑐᒧᐊᖅᑕᐃᓕᓂᕐᒧᑦ ᐃᓚᒋᔭᐅᔪᓐᓇᖅᑐᑦ ᐊᒻᒪ 

ᐊᔪᕐᓇᖅᑐᖅᓯᐅᖅᑐᖃᖅᑎᓪᓗᒍ ᖃᐅᔨᒪᔾᔪᑕᐅᔪᓐᓇᕆᓪᓗᑎᒃ ᒪᒥᓴᕐᓂᓕᕆᔪᖃᖅᑎᓪᓗᒍ ᐋᓐᓂᖅᓯᒪᔾᔪᑎᓄᑦ. ᑐᑦᑎᐊᕐᓗᓂ ᓇᖏᖅᓯᓂᕐᒧᑦ 

ᐱᒻᒪᕆᐅᔪᓐᓇᕆᕗᖅ ᒪᒥᓴᕐᓂᕐᒧᑦ ᐃᑲᔪᖅᑎᐅᔪᓂᒃ ᓇᖕᒥᓂᖅ ᑲᒪᒋᑦᑎᐊᕐᓂᕐᒧᑦ ᐊᒻᒪᑦᑕᐅᖅ ᑎᑎᖅᑲᓕᕆᓂᒃᑯᑦ ᐃᑲᔫᑎᒋᔭᐅᔪᓐᓇᕆᕗᖅ (ᓲᕐᓗ, 

ᐃᖅᑲᓇᐃᔭᖅᑎᐅᖃᑎᒌᑦ ᑲᑎᒫᓂᒃᑯᑎᒃ ᐅᕝᕙᓘᓃᑦ ᐅᖃᐅᓯᐅᔪᓐᓇᕆᓪᓗᑎᒃ ᑲᒪᔨᖃᕐᓂᕐᒧᑦ).  

ᑐᑦᑎᐊᕐᓗᓂ ᓇᖏᖅᓯᓂᖅ ᐊᑐᖅᑕᐅᖃᑦᑕᕈᓐᓇᕐᒥᔪᖅ ᐃᓄᒃ ᐋᓐᓂᕈᑎᒋᓯᒪᔭᒥᓄᑦ ᕿᒃᓵᒍᑎᒋᓯᒪᔭᒥᓄᓪᓘᓃᑦ ᐅᑎᕐᔫᒥᓯᒪᒃᐸᑦ 

ᐃᑲᔪᖅᑕᐅᔪᓐᓇᖅᑐᖅ. ᑭᓯᐊᓂᑦᑕᐅᖅ, ᐃᓅᑉ ᖃᓄᐃᓐᓂᕆᔭᖓ, ᑭᓱ ᐱᔾᔪᑕᐅᕙ, ᐊᒻᒪ ᒪᒥᓴᖅᑎᐅᔪᖅ ᐃᓅᖃᑎᖃᓲᔭᓕᖅᓯᒪᒍᓂ 

ᐅᒃᐱᕆᔭᐅᓂᖓᓂᒃ ᒪᓕᖕᓂᐊᕐᒥᔪᖅ. ᐊᒃᓱᕈᕐᓇᖅᑐᖅᓯᐅᖅᑐᖃᖅᑎᓪᓗᒍᓕ, ᐊᓯᖏᓐᓂᒃ ᓈᒻᒪᖕᓂᖅᓴᓂᒃ ᐃᑲᔪᖅᑎᒋᔭᐅᔪᖅ 

ᐊᑐᕆᐊᖃᑐᐃᓐᓇᕆᐊᓕᒃ, ᓲᕐᓗ, ᐃᓄᒋᐊᓗᐊᖅᐸᑦ ᐊᓂᖁᔨᔾᔫᒥᓗᓂ ᐃᓄᒋᐊᒍᓐᓃᕐᓂᐊᕐᒪᑦ ᖁᐊᖅᓵᖏᓪᓗᓂᓗ ᐱᕕᖃᓕᕐᔫᒥᓂᐊᕐᒪᑦ ᐃᓄᒃ. 

ᒪᒥᓴᕐᓂᕐᒧᑦ ᐃᑲᔪᖅᑎᐅᔪᑦ ᖃᐅᔨᒪᔭᑐᖃᒥᖕᓂᒃ ᐊᑐᕈᓇᕐᒥᔪᖅ, ᐱᓕᕆᖃᑎᖃᕐᓗᑎᒃ ᒪᒥᓴᕆᐊᓕᖕᒥᒃ ᖃᓄᖅ ᐊᓪᓗᖅᑕᕆᐊᖁᑎᖃᕐᓂᐊᕐᒪᖔᑦ 

ᐃᓱᒪᓕᐅᖃᑎᒋᓗᒍ, ᓇᑭᑦ ᐃᑲᔪᖅᑕᐅᒃᑲᓂᕆᐊᖃᖅᐸ ᓲᕐᓗᖃᐃ ᖃᐅᔨᒪᔪᑐᖄᓗᖕᓂᒃ ᐅᕝᕙᓘᓃᑦ ᐃᓐᓇᓪᓚᕆᖕᓂᒃ. ᒪᒥᓴᕐᓂᕐᒧᑦ ᐃᑲᔪᖅᑎᐅᒧᑦ 

ᓇᓚᐅᑦᑖᕆᐊᖃᙱᓪᓚᒃᑐᑦ ᐊᒻᒪ ᖃᐅᔨᒪᖃᑎᒌᓐᓇᕐᓗᒍ ᐃᓄᒃ ᑭᓱᓂᒃ ᐱᔭᕆᐊᖃᕐᒪᖔᑦ ᖃᐅᔨᒪᓗᒍ ᐊᒻᒪᓗ ᐱᓕᕆᔾᔪᑕᐅᕙᒃᑐᑦ 

ᐊᑐᐃᓐᓇᐅᒐᓗᐊᕐᒪᖔᑕ ᓈᒻᒪᒃᑲᓗᐊᕐᒪᖔᑕᓗ ᐊᒻᒪ ᐃᓕᖅᑯᓯᑐᖃᒃᑯᑦ ᑕᐃᒫᑦᑎᐊᖑᒐᓗᐊᕐᒪᖔᑕ ᖃᐅᔨᒪᓗᓂ.  ᑐᑦᑎᐊᕐᓗᓂ ᓇᖏᖅᓯᓂᖅ 

ᐊᔪᕈᓐᓃᕈᑕᐅᓲᑦ ᑕᐃᔭᐅᓲᖑᔪᑦ “ᐃᓱᒪᒃᑯᑦ”, “ᑎᒥᒃᑯᑦ” ᐊᒻᒪ “ᑕᕐᓂᕐᒧᑦ ᓴᐃᓕᔮᕐᓇᖅᑐᖅ”. ᑖᒃᑯᐊ ᕿᒥᕐᕈᔾᔪᑕᐅᔪᓐᓇᖅᑐᑦ 

ᐃᓕᖅᑯᓯᐅᓕᕈᓐᓇᕐᒪᖔᑕ ᐃᓄᖕᒧᑦ ᑎᒥᐅᔪᒧᓪᓘᓃᑦ ᓇᓕᐊᖕᓂᒃ ᐊᖅᑯᑎᖃᕈᒪᖕᒪᖔᕐᒥ ᖃᐅᔨᒪᔪᓐᓇᕐᓂᐊᕐᒪᑕ ᓇᓕᐊᖕᓂᒡᓗ 

ᐃᑲᔫᑎᖃᕆᐊᖃᕐᒪᖔᑕ ᖃᐅᔨᒪᔪᓐᓇᕐᓂᐊᕐᒪᑕ. ᑐᑦᑎᐊᕐᓂᕐᒧᑦ ᓇᖏᖅᓯᓇᓱᐊᕐᓂᖅ ᐊᔪᕈᓐᓃᖅᑕᐅᔪᑦ ᖃᓪᓗᓈᑦ ᐱᓕᕆᔾᔪᓯᖏᓐᓂ 

ᐊᑐᕈᓐᓇᕐᒥᖕᒪᑕ ᒪᒥᓴᐃᔨᐅᔪᑦ ᑕᐃᒃᑯᐊᓗ ᒪᒥᓴᖅᑐᑦ ᐃᓄᐃᑦ ᐱᓕᕆᔾᔪᓯᓪᓚᕆᖏᓐᓂᒃ ᐊᑐᕈᓐᓇᕆᓪᓗᑎᒃᑕᐅᖅ.  

ᑐᑦᑎᐊᕐᓂᕐᒧᑦ ᓇᖏᖅᓯᔪᓂᒃ ᐅᑯᐊ ᐆᒃᑐᕋᐅᑏᑦ. ᐅᒃᑯᐃᖓᓗᑎᑦ ᐃᓄᐃᑦ ᐱᓕᕆᔾᔪᓯᖏᓐᓂᒃ ᐊᑐᕈᒪᔪᖃᖅᑎᓪᓗᒍ.  

 ᐃᓱᒪᒃᑯᑦ ᐃᒻᒥᒧᑦ−ᓴᐃᓕᓐᓇᖅᑐᖅ 

ᓱᒃᑲᐃᓪᓗᑎᑦ ᐱᓱᒡᓗᑎᑦ, ᐊᓪᓗᖅᑕᐃᑦ 

ᐅᔾᔨᕆᓗᒍ, ᐅᖃᖅᐸᓪᓕᐊᓗᑎᑦ “ᓴᐅᒥᒃ” 

ᐊᒻᒪ “ᑕᓕᖅᐱᒃ” ᐊᓪᓗᕌᖓᕕᑦ. 

 

ᓂᓪᓕᓇᖅᑐᒥᒃ ᐃᒪᕐᒥᒃ ᓂᐅᖅᓯᓗᑎᑦ. 

 

ᐊᒡᒐᑎᑦ ᐊᒃᑐᐊᓗᑎᒃ ᐊᐅᓚᑎᓪᓗᒋᑦ, 

ᐸᑦᑕᒃᑐᕐᓗᑎᑦ. ᓂᔾᓕᐊᔪᖅ ᓈᓚᒡᓗᒍ. 

ᓄᖅᑲᖓᓗᑎᑦ ᐃᒃᐱᒍᓱᒡᓗᑎᑦ. 

 

ᐃᓯᒐᑎᑦ ᐊᒡᒐᒡᓗᒋᑦ ᒪᓂᖅᑲᒧᑦ. 

ᓇᐸᑎᑕᐅᓂᕐᓂᒃ ᐃᒃᐱᒍᓱᒡᓗᑎᑦ, 

ᑐᙵᕕᖃᖅᑐᑎᑦ, ᓄᓇᒧᑦ ᐊᒃᑐᐊᔪᑎᑦ.  

 

ᓱᕐᓗᒃᑯᑦ ᓂᐅᖅᓯᓗᑎᑦ. ᖃᓂᒃᑯᑦ 

ᐊᓂᖅᓵᕐᓂᕐᓂ, ᐃᒪᐅᕙᓕᑦᑎᔪᒥᒃ 

ᓂᓪᓕᐊᓗᑎᑦ. ᐊᓂᖅᑎᕆᔭᕕᑦ ᑎᒡᓕᕐᓂᖓ 

ᓈᓚᒡᓗᒍ, ᓲᕐᓗ ᒪᓕᐊᓗᒃ ᐃᒪᖅ 

ᒪᓪᓕᖅᑎᓪᓗᒍ. 

 

ᑐᑦᑎᐊᕐᓂᕐᒧᑦ ᓇᓗᓇᐃᒃᑯᑕᖃᕐᓗᑎᑦ ᓲᕐᓗ 

ᐅᔭᖅᑲᒥᒃ ᐃᒃᐱᐊᕐᔪᖕᒥᐅᑕᖃᖅᐸᒡᓗᑎᑦ. 

ᐊᒃᑐᖅᐸᒡᓗᒍ ᐃᖢᕐᕆᙱᓗᐊᓕᕌᖓᕕᑦ 

ᑐᑦᑎᐊᕐᔫᒥᔭᕆᐊᖃᓕᕌᖓᕕᑦ.  

ᑭᓱᐃᑦ ᐱᓐᓇᕆᔭᑎᑦ ᓇᓗᓇᐃᕐᓗᒋᑦ. 

ᐱᖓᓱᐃᑦ ᑕᖅᓴᐃᑦ ᓇᓕᐊᒃ 

ᐱᐅᒋᓛᕆᕕᒋᑦ? ᑭᓱ ᒪᒪᕆᓛᕆᕕᐅᒃ? 

ᓂᕐᔪᑎ ᐱᐅᒋᓛᕆᔭᐃᑦ?  

 

ᖃᓄᐃᓕᐅᖅᐸᓪᓕᐊᔭᑎᑦ 

ᐅᖃᐅᓯᕆᕙᓪᓕᐊᓗᒋᑦ. “ᐆᒻᒪᑎᒐ 

ᐊᒃᓱᕈᑲᓚᐅᕐᒪᑦ. ᓱᒃᑲᐃᒡᓕᓯᔫᒐᓗᐊᖅ 

ᐊᓂᖅᑎᕆᕋᔮᖅᑎᓪᓗᖓ ᐃᓗᒻᒧᑦ ᓯᓚᒻᒧᓪᓗ. 

ᑖᒃᑯᐊ ᐊᓂᒍᕇᕐᓂᐊᕐᒥᔫᒐᓗᐊᑦ. ᑕᒪᓐᓇ 

ᐊᖅᑯᓵᕌᓂᒍᓐᓇᖅᑕᕋ.” 

 

ᐃᓱᒪᒃᑯᑦ ᑕᐅᑐᒃᑕᐃᑦ “ᐊᓯᔾᔨᕐᓗᒍ” 

ᑕᐅᑐᖑᐊᓕᕆᐊᖔᕐᓗᑎᑦ ᑲᑉᐱᐊᓱᖕᓂᖅ 

ᓲᕐᓗ ᓂᓚᒃᑎᑐᑦ ᐊᐅᒃᐸᓪᓕᐊᔪᖅ.  

 

ᓇᐃᓴᐃᓗᑎᑦ ᓱᒃᑲᐃᓵᕐᓗᑎᑦ 10−ᒧᑦ 

ᐅᖃᐅᓯᕐᒥᒃ ᐊᑐᓲᕆᔭᕐᓂᒃ, ᑕᐃᒪ 

ᑭᖑᒻᒧᖔᖅ ᓇᐃᓴᐃᓕᕐᒥᓗᑎᑦ. 

 

ᓇᓗᓇᐃᔭᒃᑭᑦ ᖃᓄᐃᓕᐅᕆᐊᖃᓲᖑᕙᑦ 

ᐃᓗᓕᓕᒫᖏᑦ ᐱᖃᓯᐅᑎᓗᒋᑦ 

ᐃᓕᖅᑯᓯᑐᖃᒃᑯᑦ ᐱᓕᕆᓂᐊᕐᓗᓂ 

ᐊᑐᖅᑕᐅᓲᑦ ᓲᕐᓗ, ᓂᖅᖠᐅᕐᓂᖅ, 

ᒥᖅᓱᕐᓂᖅ ᐅᕝᕙᓘᓃᑦ ᐊᖑᓇᓱᖕᓂᖅ. 

 

ᑕᕐᕋᓕᑭᓵᑯᓗᒃᑎᑐᑦ ᑕᓖᒃᑭᒃ ᑭᑮᒡᓗᒋᑦ 

(ᓲᕐᓗ ᐃᓕᖕᓂᒃ ᐃᕿᓪᓗᑎᑦ) ᐊᒻᒪ 

ᓂᑭᑦᑖᕐᓗᑎᑦ ᓴᐅᒦᑦ ᑐᐃ ᐊᒃᑐᖅᐸᒡᓗᒍ 

ᓂᑭᑦᑖᕐᓗᒋᑦ ᑕᓕᖅᐲᑦ ᐊᒃᑐᓕᕐᒥᓗᒍ. 

ᐊᓂᖅᑎᕆᑐᐃᓐᓇᕐᓗᑎᑦ ᐊᒻᒪ 

ᐊᒃᓱᕈᙱᑦᑐᑯᓘᓗᑎᑦ ᑐᐃᒋᔭᐃᑦ 

ᐊᒃᑐᖅᐸᒡᓗᒍ. 

 

ᐊᔾᔨᖑᐊᕐᒥᒃ ᓴᐃᓕᓐᓇᖅᑐᒥᒃ ᑕᑯᓗᑎᑦ. 

 

ᐃᙱᐅᑎᒥᒃ ᓂᔾᔭᐅᑎᒥᒡᓘᓃᑦ 

ᑐᓴᕐᓂᕆᔭᑎᑦ ᐃᖏᕐᓗᒋᑦ. 

 

ᐃᓕᖕᓂᒃ ᑕᐅᑐᖑᐊᕐᓗᑎᑦ ᑐᖓᒋᔭᕐᓂᒃ, 

ᐃᖢᕐᕆᓐᓇᖅᑐᒦᖑᐊᕐᓗᑎᑦ. 

ᓴᐃᓕᓚᐅᑲᒡᓗᑎᑦ ᑕᕝᕙ ᑐᖓᒋᔭᕐᓂ. 

ᐱᖃᓯᐅᑎᔪᓐᓇᖅᑐᖅ ᑲᔾᔮᕆᔭᕐᓂ ᓄᓇᒥ.  

 

ᐃᑲᔪᖅᓯᖅᑕᐅᓂᕐᓂᒃ ᑕᐅᑐᖑᐊᕐᓗᑎᑦ 

ᐃᓄᖕᒧᑦ/ᐃᖢᕐᕆᓐᓇᕆᔭᕐᓄᑦ. 

 

ᐃᓕᖕᓂᒃ ᓴᐃᒻᒪᖅᓴᕐᓗᑎᒃ ᑕᐃᒫᑦᑎᐊᖅ 

ᓄᑕᖅᑲᒥᒃ ᓴᐃᒪᖅᓴᐃᓇᔭᕋᕕᑦᑕᐅᖅ. 

“ᓇᒡᓕᒋᔭᐅᔪᖓ. ᖃᓄᐃᔾᔮᖏᑦᑐᖓ 

ᑕᒡᕙᓂ.” 

 

ᐅᖃᐅᓯᖃᕐᓂᕐᒧᑦ ᐊᐱᖅᑯᑎᒃᓴᑦ 
1. ᑐᑦᑎᐊᕐᓂᕐᒧᑦ ᓇᖏᖅᓯᔪᓐᓇᖅᓗᑎᒃ ᐃᑲᔪᖅᑕᐅᔭᕆᐊᓖᑦ (ᓲᕐᓗ, ᐃᑲᔪᖅᑕᐅᔭᖅᑐᕐᓂᕐᒧᑦ ᐃᓯᖅᑐᖅ, ᐱᒋᐊᕈᑎᒋᓗᒍ ᒪᒥᓴᕐᓂᕐᒧᑦ 

ᐅᕝᕙᓘᓃᑦ ᒪᒥᓴᖃᑎᒌᖕᓂᕐᒧᑦ ᐱᒋᐊᕈᑕᐅᓗᓂ)? ᐊᑐᖅᑕᐅᒐᔪᙱᑦᑐᓂᒃ ᐱᑕᖃᖅᐹ ᑐᑦᑎᐊᕐᓂᕐᒧᑦ ᓇᖏᖅᓯᔾᔪᑕᐅᔪᓐᓇᖅᑐᓂᒃ 

ᐃᓄᖕᒧᑦ ᐃᓯᓵᖅᑐᒧᑦ ᒪᒥᓴᕐᕕᖃᓗᐊᙱᑦᑐᓄᑦ, ᓲᕐᓗ, ᐋᓐᓂᐊᕐᕖᑦ ᐅᕝᕙᓘᓃᑦ ᐱᕋᔭᒃᓯᒪᓂᕐᒧᑦ ᑎᒍᔭᐅᓯᒪᕝᕕᖕᓄᑦ? 

2. ᐃᓕᓴᖅᓯᔪᓐᓇᖅᐲᑦ ᐋᓐᓂᖅᓯᒪᔪᖅ ᖃᓄᐃᔾᔪᑎᖃᓕᖅᐸᑦ ᐅᕝᕙᓘᓃᑦ “ᐃᖅᑲᐃᔾᔪᑎᖃᖅᐸᑦ” ᑖᓐᓇ ᐃᓄᒃ? ᓇᓕᐊᒡᓕ ᑕᐃᒪ 

ᐊᑑᑎᖃᓛᖑᓇᔭᖅᐸ ᑐᑦᑎᐊᕐᓂᕐᒧᑦ ᓇᖏᖅᓯᑎᑦᑎᓇᓱᒡᓗᓂ?  

3. ᑐᑦᑎᐊᕐᓗᓂ ᓇᖏᖅᓯᔪᖃᕋᓱᒃᑎᓪᓗᒍᓕ, ᖃᓄᖅ ᐱᓕᕆᔪᓐᓇᖅᐱᑕ ᐃᑲᔪᖅᑕᕗᑦ ᐃᒻᒥᓂᒃ ᑕᑯᓗᓂ, ᑐᑭᓯᐅᒪᓂᖃᓕᕐᓗᓂ ᐊᒻᒪ 

ᐃᓕᖅᑯᓯᑐᖃᒥᓂᒃ ᑕᑯᓂᕆᔭᖓᓂᒃ ᐃᑲᔪᕐᓂᐊᕈᑦᑎᒍ? ᑭᓱᐃᑦ ᑐᓗᖅᑕᕈᑕᐅᓕᕈᓐᓇᖅᐸᑦ ᒪᒥᓴᖅᑎᐅᑉ ᐊᒻᒪ ᐃᓅᑉ ᐊᑯᓐᓂᐊᓂ 

ᓲᕐᓗ ᐃᓕᖅᑯᓯᖃᖃᑎᒌᖏᓐᓂᖅᐸᑕ ᐅᕝᕙᓘᓃᑦ ᐊᔾᔨᒌᖏᑦᑎᐊᖅᑐᓂᒃ ᖃᐅᔨᒪᓂᖃᖅᐸᑕ ᐃᓅᓯᖃᖅᐸᑕᓘᓃᑦ? 

4. ᖃᖓᓕ ᖃᓄᕐᓘᓃᑦ ᑕᐃᒪ ᐊᑐᖅᑕᐅᓕᕋᔭᖅᐸᑦ ᑕᒪᒃᑯᐊ ᑐᑦᑎᐊᕐᓗᑎᒃ ᓇᖏᖅᓯᓇᓱᒃᑐᓄᑦ, ᓲᕐᓗ, ᐊᕐᓇᐃᑦ, ᐊᖑᑏᑦ, ᒪᒃᑯᒃᑐᑦ, 

ᐃᑲᔪᖅᑕᐅᔭᕆᐊᖃᓕᖅᓯᒪᔪᑦ, ᐊᒻᒪ ᐃᓄᐃᑦ ᑎᒥᒃᑯᑦ ᐊᔪᕐᓇᖅᑐᖅᓯᐅᕈᑎᖃᖅᑐᑦ?   

ᑖᓐᓇ ᐃᑲᔫᑎᓕᐊᖑᓯᒪᔪᖅ ᑮᓇᐅᔭᑎᒍᑦ ᐊᔪᕐᓇᕈᓐᓃᖅᑎᑕᐅᓯᒪᔪᖅ ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥᖔᖅᑐᓂᒃ.  

ᑕᐃᔭᐅᓯᒪᔪᑦ ᑕᕝᕙᓂ ᑎᑎᖅᑲᒥ ᑭᒡᒐᖅᑐᐃᙱᑦᑐᑦ ᐋᓐᓂᐊᖅᑐᓕᕆᔨᒃᑯᑦ ᑲᓇᑕᒥᒃᑯᑦ ᑐᙵᕕᒋᔭᖓᓂᒃ 

http://www.cewh.ca/

